
গুপ্তহত্যা শুরু করেছে বিএনপি জামায়াত : গণভবনে প্রধানমন্ত্রী

: প্রধানমন্ত্রীর সঙ্গে ভুটানের মন্ত্রীর সাক্ষাৎ

প্রকাশক হত্যা হামলা বিচ্ছিন্ন ঘটনা : স্বরাষ্ট্রমন্ত্রী

প্রকাশক ও ব্লগার ফয়সাল আরেফিন দীপন হত্যার দ্রুত বিচার নিশ্চিত করা হবে : আইনমন্ত্রী

৮।
সোয়া ২৩ লাখ শিক্ষার্থীর জেএসসি-জেডিসি পরীক্ষা শুরু
৯।

চলমান পাতা/২

১।
গুপ্তহত্যা শুরু করেছে বিএনপি জামায়াত : গণভবনে প্রধানমন্ত্রী

প্রধানমন্ত্রী শেখ হাসিনা বলেছেন, আন্দোলনের নামে পেট্রলবোমা হামলা চালিয়ে জনগণের কাছে প্রত্যাখ্যাত হয়ে বিএনপি-জামায়াত এখন দেশে গুপ্তহত্যা শুরু করেছে। গতকাল ১ নভেম্বর রোববার গণভবনে কক্সবাজারের পেকুয়া উপজেলা আওয়ামী লীগের সদ্যপ্রয়াত সভাপতি আ ক ম শাহাবউদ্দীন ফরায়েজীর পরিবারের সদস্যদের সঙ্গে আলাপকালে প্রধানমন্ত্রী এ মন্তব্য করেন। গণভবনে গণমাধ্যম কর্মীদের এ তথ্য জানান প্রধানমন্ত্রীর সহকারী প্রেস সচিব আসিফ কবির। সূত্র-যুগান্তর (পৃ.১,ক.১), জনকণ্ঠ (পৃ.১,ক.২), সমকাল (পৃ.১,ক.৬), ডেইলি স্টার (পৃ.১,ক.৮), ডেইলি সান (শেষ পৃ.,ক.৫)।
২।
প্রধানমন্ত্রী আগামীকাল নেদারল্যান্ডস যাচ্ছেন, সই হবে চারটি সহযোগিতা স্মারক

ডাচ প্রধানমন্ত্রী মার্ক রুটের আমন্ত্রণে প্রধানমন্ত্রী শেখ হাসিনা আগামীকাল ৩ নভেম্বর মঙ্গলবার চারদিনের সরকারি সফরে নেদারল্যান্ডস যাচ্ছেন। এ সফরকালে দুই শীর্ষ নেতার বৈঠকের পাশাপাশি নিয়মিত রাজনৈতিক পরামর্শ, ফরেন সার্ভিস একাডেমি ট্রেনিং এবং বিশ্ববিদ্যালয় পর্যায়ে সহযোগিতা সংক্রান্ত চারটি সহযোগিতা স্মারক (এমওইউ) সই হবে বলে জানিয়েছেন পররাষ্ট্রমন্ত্রী আবুল হাসান মাহমুদ আলী। প্রধানমন্ত্রী শেখ হাসিনার নেদারল্যান্ডস সফর নিয়ে গতকাল ১ নভেম্বর রোববার পররাষ্ট্র মন্ত্রণালয়ে অনুষ্ঠিত এক সংবাদ সম্মেলনে মাহমুদ আলী আরো জানান, এ সফরকালে ‘ডেল্টা প্ল্যান’-এর আওতায় পানি সম্পদ ব্যবস্থাপনা, বন্যা নিয়ন্ত্রণ ও নদী খনন, চর উন্নয়ন ইস্যুতে ডাচ সহযোগিতা নিয়ে আলোচনা হবে। এছাড়াও মানবসম্পদ উন্নয়নে প্রযুক্তিগত সহায়তা, তৈরি পোশাক শিল্প, কৃষি ও শিক্ষা, বদ্বীপ ব্যবস্থাপনা এবং খাদ্য নিরাপত্তা, চামড়া শিল্প, জাহাজ নির্মাণ, পাটজাত শিল্পে দ্বিপক্ষীয় সহযোগিতা গুরুত্ব পাবে। সূত্র-ভোরের কাগজ (শেষ পৃ.,ক.৪), প্রথম আলো (পৃ.২,ক.২), জনকণ্ঠ (পৃ.১,ক.২), ডেইলি স্টার (পৃ.৩,ক.৮), নিউজ টুডে (শেষ পৃ.,ক.৬)।
৩।
প্রধানমন্ত্রীর নির্দেশে আরও ভাল কিছু নিয়ে তৈরি হচ্ছে পে-স্কেল

অবশেষে প্রধানমন্ত্রী শেখ হাসিনার নির্দেশে অষ্টম পে-স্কেলে সরকারি কর্মকর্তা-কর্মচারীদের সব ধরনের সুযোগ-সুবিধা বহাল রাখার সিদ্ধান্ত নিয়েছে বেতনবৈষম্য নিরসন সংক্রান্ত মন্ত্রিসভা কমিটি। প্রধানমন্ত্রী সাফ জানিয়ে দিয়েছেন, নতুন পে-স্কেলে কারও সুবিধা কমানো যাবে না। আর তাই  সরকারি কর্মকর্তা-কর্মচারী সমিতি, প্রাথমিক ও বিশ্ববিদ্যালয় শিক্ষক সমিতি, বিসিএস শিক্ষক সমিতি এবং ২৬ ক্যাডার সমিতির দাবি বিবেচনায় নিয়ে নতুন বেতন কাঠামো চূড়ান্ত করছেন অর্থমন্ত্রী আবুল মাল আবদুল মুহিত। চলতি সপ্তাহের মধ্যে অর্থ মন্ত্রণালয় থেকে নতুন বেতন কাঠামোর খসড়া আইন মন্ত্রণালয়ে পরীক্ষা-নিরীক্ষার (ভেটিং) জন্য পাঠানো হবে। ভেটিং শেষে তা অর্থ মন্ত্রণালয়ে ফেরত আসবে। এরপর তা পাঠানো হবে প্রধানমন্ত্রীর কার্যালয়ে। প্রধানমন্ত্রীর কার্যালয়ের অনুমোদন পাওয়ার পর অষ্টম পে-স্কেলের প্রজ্ঞাপন জারি করবে সরকার। সূত্র-জনকণ্ঠ (পৃ.১,ক.২), প্রথম আলো (শেষ পৃ.,ক.২), ডেইলি স্টার (শেষ পৃ.,ক.৬), ইন্ডিপেনডেন্ট (পৃ.১,ক.৬)।
৪।
বাংলাদেশকে সস্তায় জলবিদ্যুৎ দেওয়ার প্রস্তাব : প্রধানমন্ত্রীর সঙ্গে ভুটানের মন্ত্রীর সাক্ষাৎ

বাংলাদেশে সস্তায় জলবিদ্যুৎ রপ্তানি করতে আগ্রহী ভুটান। দেশটির ৩০ হাজার মেগাওয়াট জলবিদ্যুৎ উৎপাদনের সামর্থ্য রয়েছে। ভুটানের সফররত অর্থনৈতিক বিষয়ক মন্ত্রী লিওনপো নুরবু ওয়াংচুক গতকাল ১ নভেম্বর রোববার প্রধানমন্ত্রী শেখ হাসিনার সঙ্গে তাঁর কার্যালয়ে সৌজন্য সাক্ষাৎকালে এ কথা বলেন। ভুটানের মন্ত্রী বলেন, বাংলাদেশের ক্রমবর্ধমান বিদ্যুৎ চাহিদা মেটাতে আমরা সস্তায় বিদ্যুৎ দিতে চাই। ভুটান বর্তমানে ৫ হাজার মেগাওয়াট বিদ্যুৎ উৎপাদন করছে বলে তিনি জানান। বৈঠকে প্রধানমন্ত্রী ভুটান থেকে বিদ্যুৎ আমদানি এবং ওই দেশের পরবর্তী বিদ্যুৎ প্রকল্পে অংশগ্রহণের আগ্রহ  প্রকাশ করেন। সূত্র-ইত্তেফাক (পৃ.১,ক.৬), প্রথম আলো (পৃ.২,ক.৪), জনকণ্ঠ (পৃ.১,ক.৮), ইন্ডিপেনডেন্ট (শেষ পৃ.,ক.২), বাংলাদেশ টুডে (শেষ পৃ.,ক.২)।
৫।
প্রকাশক হত্যা হামলা বিচ্ছিন্ন ঘটনা : স্বরাষ্ট্রমন্ত্রী

রাজধানীতে জাগৃতি প্রকাশনীর প্রকাশক ফয়সাল আরেফিন দীপন হত্যাকা- এবং শুদ্ধস্বর প্রকাশনীর প্রকাশক আহমেদুর রশিদ টুটুলসহ তিনজনের ওপর হামলাকে বিচ্ছিন্ন ঘটনা হিসেবে বর্ণনা করে স্বরাষ্ট্রমন্ত্রী আসাদুজ্জামান খান কামাল দাবি করেছেন, দেশের আইনশৃঙ্খলা পরিস্থিতির কোনো অবনতি ঘটেনি। আইনশৃঙ্খলা পরিস্থিতি অবশ্যই ভালো আছে। তিনি বলেন, এগুলো (খুন) উদ্দেশ্যমূলকভাবে হচ্ছে, যা আমি আগেও বলেছি। গতকাল ১ নভেম্বর রোববার সচিবালয়ে সাংবাদিকদের প্রশ্নের জবাবে মন্ত্রী এসব কথা বলেন। সূত্র-ভোরের কাগজ (পৃ.১,ক.১), জনকণ্ঠ (পৃ.১,ক.৮), সংবাদ (পৃ.১,ক.৫), নিউজ টুডে (পৃ.১,ক.৬), ইন্ডিপেনডেন্ট (পৃ.১,ক.৪)।
৬।
প্রকাশক ও ব্লগার ফয়সাল আরেফিন দীপন হত্যার দ্রুত বিচার নিশ্চিত করা হবে : আইনমন্ত্রী

আইনমন্ত্রী অ্যাডভোকেট আনিসুল হক বলেছেন, প্রকাশক ও ব্লগার ফয়সাল আরেফিন দীপন হত্যাকা-ের বিচার দ্রুত নিশ্চিত করা হবে। দীপন হত্যার ঘটনায় স্বরাষ্ট্রমন্ত্রীর সঙ্গে ইতোমধ্যেই কথা বলেছি। এই হত্যাকা-ের দ্রুত অভিযোগপত্র দেওয়ার মাধ্যমে দ্রুত বিচারের ব্যবস্থা করা হবে। গতকাল ১ নভেম্বর রোববার বিচার প্রশাসন প্রশিক্ষণ ইনস্টিটিউট আয়োজিত নতুন যুগ্ম জেলা ও দায়রা জজ এবং কর্মকর্তাদের প্রশিক্ষণ উদ্বোধন অনুষ্ঠান শেষে বের হয়ে সাংবাদিকদের তিনি এসব কথা বলেন। সূত্র-জনকণ্ঠ (শেষ পৃ.,ক.৬), ইনকিলাব (পৃ.১,ক.১), সংবাদ (শেষ পৃ.,ক.৫), নিউজ টুডে (পৃ.১,ক.৬), বাংলাদেশ টুডে (শেষ পৃ.,ক.৮)।
৭।
মানবতাবিরোধী অপরাধে মৃত্যুদ-প্রাপ্ত আলী আহসান মোহাম্মদ মুজাহিদ ও সালাহউদ্দিন কাদের চৌধুরীর রিভিউ শুনানি আজ

একাত্তরে মুক্তিযুদ্ধের সময় মানবতাবিরোধী অপরাধে মৃত্যুদ-প্রাপ্ত জামায়াতের সেক্রেটারি জেনারেল ও আলবদর কমান্ডার মুজাহিদ ও বিএনপির স্থায়ী কমিটির সদস্য নিজস্ব বাহিনীর স্বঘোষিত ব্রিগেডিয়ার সালাহউদ্দিন কাদের (সাকা) চৌধুরীর রায় পুনর্বিবেচনার (রিভিউ) আবেদনের ওপর আজ ২ নভেম্বর সোমবার শুনানি হবে। আপীল বিভাগের কার্যতালিকায় তা ১৬ ও ১৭ নম্বরে রাখা হয়েছে।  প্রধান বিচারপতি সুরেন্দ্র কুমার সিনহার নেতৃত্বে চার সদস্যের আপীল বেঞ্চে পৃথকভাবে এ শুনানি চলবে। বেঞ্চের অন্য তিন বিচারপতি হলেন-বিচারপতি নাজমুন আরা সুলতানা, বিচারপতি সৈয়দ মাহমুদ হোসেন ও বিচারপতি হাসান ফয়েজ সিদ্দিকী। সূত্র-জনকণ্ঠ (পৃ.১,ক.৬), প্রথম আলো (পৃ.১,ক.৭), সংবাদ (পৃ.১,ক.৮), ডেইলি স্টার (শেষ পৃ.,ক.২), ডেইলি সান (পৃ.১,ক.৭)।
৮।
সোয়া ২৩ লাখ শিক্ষার্থীর জেএসসি-জেডিসি পরীক্ষা শুরু

দুই হাজার ৬২৭টি কেন্দ্রে একযোগে শুরু হয়েছে অষ্টম শ্রেণির সমাপনী পরীক্ষা, যাতে অংশ নিচ্ছে সোয়া ২৩ লাখ শিক্ষার্থী। প্রথম দিন গতকাল ১ নভেম্বর রোববার সকাল ১০টা থেকে জুনিয়র স্কুল সার্টিফিকেটে (জেএসসি) বাংলা প্রথম পত্র এবং জুনিয়র দাখিল সার্টিফিকেটে (জেডিসি) কুরআন মাজীদ ও তাজবিদ বিষয়ের পরীক্ষা অনুষ্ঠিত হয়। এবার জেএসসিতে ১৯ লাখ ৬৭ হাজার ৪৪৭ জন এবং জেডিসিতে তিন লাখ ৫৮ হাজার ৪৮৬ জন শিক্ষার্থী পরীক্ষায় অংশ নিচ্ছে। এ বছর ২৮ হাজার ৬৩২টি শিক্ষা প্রতিষ্ঠানের ২৩ লাখ ২৫ হাজার ৯৩৩ জন শিক্ষার্থী সমাপনী পরীক্ষায় অংশ নিচ্ছে। সূত্র-যায়যায়দিন (শেষ পৃ.,ক.২), জনকণ্ঠ (পৃ.১,ক.২), সংবাদ (পৃ.১,ক.৬), ডেইলি সান (শেষ পৃ.,ক.৫), বাংলাদেশ টুডে (শেষ পৃ.,ক.৫)।
৯।
গোপন অতর্কিত হামলা থেকে কেউ নিরাপদ নয়, আমিও নই : তথ্যমন্ত্রী

তথ্যমন্ত্রী হাসানুল হক ইনু বলেছেন, গোপন অতর্কিত হামলা থেকে কেউ নিরাপদ নয়, আমিও নই। তিনি বলেন, পুলিশ নাশকতা দমনে যেভাবে দক্ষতার পরিচয় দিয়েছে, সেভাবে ধর্মান্ধ গোষ্ঠীর কর্মকা- নিয়ন্ত্রণে দক্ষতা দেখাতে পারছে না। তথ্যমন্ত্রী বলেন, জঙ্গি তৎপরতা এতটা রূপ নিতে পারত না, যদি এর পেছনে রাজনৈতিক পৃষ্ঠপোষকতা না থাকত। তবে সরকার যেভাবে আগুন সন্ত্রাস দমন করেছে, তেমনি এ ধরনের নাশকতা দমনেও সক্ষম হবে। দুর্বৃত্তদের হামলায় আহত প্রকাশনা প্রতিষ্ঠান শুদ্ধস্বরের স্বত্বাধিকারী আহমেদুল রশীদ টুটুলকে দেখতে ঢাকা মেডিকেল কলেজ হাসপাতালে গিয়ে সাংবাদিকদের প্রশ্নের জবাবে তথ্যমন্ত্রী এসব কথা বলেন। সূত্র-যুগান্তর (পৃ.১,ক.১), ইনকিলাব (পৃ.১,ক.৮), সংবাদ (শেষ পৃ.,ক.৮)।
১০।
অধ্যাদেশ জারি না হলে দলীয় প্রতীক ছাড়াই স্থানীয় নির্বাচন : সাংবাদিকদের সিইসি 

আগামী কয়েক দিনের মধ্যে দলীয়ভাবে স্থানীয় সরকার নির্বাচনের অধ্যাদেশ জারি করা না হলে বিদ্যমান আইন অনুযায়ী নির্বাচন অনুষ্ঠিত হবে বলে জানিয়েছেন প্রধান নির্বাচন কমিশনার (সিইসি) কাজী রকিবউদ্দিন আহমদ। গতকাল ১ নভেম্বর রোববার রাজধানীতে জাতীয় অর্থনৈতিক পরিষদ (এনইসি) মিলনায়তনে এক বৈঠক শেষে তিনি সাংবাদিকদের এ কথা বলেন। সিইসি আরো বলেন, নির্বাচন কমিশন নতুন একটি প্রজেক্টের আওতায় ১৮ বছরের কম বয়সীদেরও উন্নতমানের জাতীয় পরিচয়পত্র বা স্মার্টকার্ড দেবে। সূত্র-ভোরের কাগজ (পৃ.১, ক.৩), যুগান্তর (শেষ পৃ.,ক.৫), সমকাল (শেষ পৃ.,ক.২), ইন্ডিপেনডেন্ট (পৃ.১,ক.২), নিউ এজ (পৃ.১,ক.৬)।
সম্পাদকীয়
ক.
প্রথম আলো : ঢাকা বিশ্ববিদ্যালয়ের ভর্তি পরীক্ষায় এক পরীক্ষার্থী ইলেক্ট্রনিক ডিভাইস ব্যবহার করে বাইরে প্রশ্ন পাঠানো এবং বাইরে থেকে উত্তর সংগ্রহকালে হাতেনাতে ধরা পড়ার কথা উল্লেখ করে সমাজের বিভিন্ন স্তরে সংক্রামক ব্যাধির মতো ছড়িয়ে পড়া পরীক্ষা জালিয়াতি রোধে কঠোর ব্যবস্থা নেওয়ার দাবি; 

খ.
ইত্তেফাক : রাজধানীর পরিবহণ ব্যবসা এখন রাজনীতিক ও প্রভাবশালীদের দখলে চলে যাওয়ায় উদ্বেগ প্রকাশ করে পরিবহণ খাতে শৃঙ্খলা ফিরিয়ে আনতে যথাযথ পদক্ষেপ  কামনা; 

গ.
জনকণ্ঠ, প্রথম আলো, সংবাদ, সমকাল, যুগান্তর, ইনকিলাব, যায়যায়দিন, ইন্ডিপেনডেন্ট, ডেইলি সান, নিউ নেশন, নিউ এজ : আইন প্রয়োগে ব্যর্থতার ফলে বিচারহীনতার যে পরিবেশ সৃষ্টি হয়েছে তা এক প্রকাশককে হত্যা, আরেক প্রকাশক ও দুই কবি-ব্লগারকে গুরুতর আহত করার ঘটনার কারণ উল্লেখ করে গৎবাঁধা আশ্বাস আর নয় বরং হত্যাকারীদের অবিলম্বে গ্রেফতারের দাবি;

ঘ.
সংবাদ : রাজধানীর যানজট নিরসনে ট্রাফিক ব্যবস্থাপনা ও আইন প্রয়োগ এবং তার যথার্থ বাস্তবায়নের ওপর গুরুত্বারোপ;

ঙ.
সমকাল : সিলেটের বিয়ানীবাজারে বড় বড় টিলা কেটে মাটি ওঠানোর ফলে সেখানকার মানুষের জীবন-জীবিকা ও জীববৈচিত্র্য হুমকির মুখে উল্লেখ করে টিলা কাটার সাথে জড়িতদের কঠোর শাস্তির দাবি; 

চ.
ডেইলি স্টার: বাংলাদেশে সাংবাদিক হত্যাকা-ের ঘটনার কোনো সুষ্ঠু বিচার না হওয়ায় রাষ্ট্রকে সাংবাদিকদের নিরাপত্তা বিধানে যথাযথ পদক্ষেপ নেওয়ার সুপারিশ;

ছ.
ইন্ডিপেনডেন্ট : ঢাকায় মৃতদেহ দাফনে আজিমপুর, জুরাইন, বনানী এবং মিরপুর কবরস্থানে স্থান সংকুলান না হওয়ায় রাজধানীতে আরও কবরস্থান গড়ে তোলার ওপর গুরুত্বারোপ; 

জ.
ডেইলি সান : বেসরকারি বিশ্ববিদ্যালয়ের শিক্ষার মানোন্নয়নে এখনই দ্রুত কার্যকর পদক্ষেপ নেওয়ার আহ্বান;

ঝ.
নিউ এজ : শিশু হত্যা বন্ধের লক্ষ্যে সাধারণ জনগণ যেন আইন নিজের হাতে তুলে নিতে না পারে সে ব্যাপারে সরকারকে কার্যকর ব্যবস্থা গ্রহণের আহ্বান; 

ঞ.
ফিনানশিয়াল এক্সপ্রেস : স্থানীয় উদ্যোক্তাদের জন্য বর্তমানে বাংলাদেশে অনুকূল ব্যবসায়িক পরিবেশ না থাকার বিশ্বব্যাংকের রিপোর্টকে আমলে নিয়ে প্রশাসনকে সেই অনুযায়ী পদক্ষেপ নেওয়ার সুপারিশ করে সম্পাদকীয় প্রকাশ করেছে।  
উপ-সম্পাদকীয়

সমকাল পত্রিকায় প্রকাশিত কলামে যে সমাজ ও রাষ্ট্রে মানুষের চিন্তা ও বিবেকী স্বাধীনতা রক্ষিত হয় না, মুক্তবুদ্ধির চর্চার অধিকার লোপ পায়, সে সমাজ ও রাষ্ট্রে অশুভ শক্তির বিকাশ ঘটে বলে উল্লেখ করা হয়েছে। 
নিবন্ধ ও ফিচার

প্রথম আলো পত্রিকায় প্রকাশিত ‘ন্যায়বিচার ও রিমান্ড’ শিরোনামের নিবন্ধে খন্দকার মাহবুব হোসেন রিমা-ের নামে পুলিশের হেফাজতে কোনো আসামিকে যাতে অকথ্য শারীরিক ও মানসিক নির্যাতন ভোগ করতে না হয়, সে ব্যাপারে উচ্চ আদালতের নির্দেশনাগুলি পালন করা উচিত বলে অভিমত প্রকাশ করেছেন। 

